Ырза Тұрсынзаданың «Аналар аманаты»  көрмесінде

Ағымдағы жылдың 5 сәуірі күні Қазақстан Республикасы Парламенті Мәжілісі Қазақстан халқы ассамблеясы депутаттық тобының бір топ депутаттары Нұр-Сұлтан қаласының Достық үйінде Қазақ қолөнерін жаңғырту, ата-бабадан қалған асыл мұраны сақтап қалу, ұлттық дүниеге көзқарас, ізбасар тәрбиелеу жөнінде қолөнерші, құрақшы, «Алтын сапа» сыйлығының иегері Ырза Тұрсынзаданың «Аналар аманаты»  қолөнер шығармашылығы орталығы мен көрмесін тамашалауға қатысты.

Аталған іс-шараның мақсаты Қазақстан халқының мәдениеті мен дәстүрінің құндылықтарын жаңғырту, патриоттық тәрбие және бизнестің әлеуметтік жауапкершілігін насихаттау болып табылады.

Қолөнер шығармашылығы орталығының жетекшісі Ырза Тұрсынзада "Кілем – әлем жолы", " Қазақстан халқының ежелгі қолөнері", "Тұрғын үй жабдығы", "Этностардың ұлттық киімі" іспетті тақырыптық көрмелер мен қазақ халқы қолөнерінің басқа да экспозицияларын ұсынды. 

"Бұл заттар мен қолөнер бұйымдарына қарап, тамырымыздың қандай терең әрі мықты болғанын, өнерлі халықтан шыққанымызды, тарихымыздың бай екенін түсініп, одан шабыттанатынымызды сезінеміз. Мұнда көне тұрмыстық заттар мен ыдыс-аяқ, сондай-ақ қазақ анасының рухы елестейтін  тоқыма бұйымдар назарға ұсынылған" деді Ырза Тұрсынзада. Онымен қоса, алдағы уақытта Достық үйі аясында тігуге үйрететін  оқыту курстары тұрақты түрде жүргізілетін атап өтті. 

Көрме аясында АНК депутаттық тобы Достық үйінде этно-мәдени орталықтарын аралап, жасалып жатқан жұмыстарымен танысумен қатар Достық үйінің конференц-залда шағын жиын өткізді. Жиында ҚР Парламент Мәжілісі АНК депутаттық тобының мүшесі Ахмет Сейдарахманович Мурадов «Аналар аманаты» қолөнер шығармашылығы орталығының жетекшісі Ырза Тұрсынзаданы құттықтап, осы іс-шаралардың барлығы  "Рухани жаңғыру" бағдарламасы мен "Ұлы даланың жеті қыры" мақаласы аясында жасалып жатқан іс шаралар екенін айтты.
Жиын соңында Достық үйінің қызметкерлері мен пен депутаттық топ мүшелері бірлесіп фотосуретке түсіп керемет көңіл күймен тарқасты.

